
Deur Deborah Waltron Fry van Abba Vader ontvang op 12 
September 2022. 

Ek het die woorde gehoor, "Jy is My Sleutelhouer.  

Die kettings wat jou eens vasgebind het, sal nou die 
boosdoeners bind! Dit is die Jaar van die Guns van 
JaHWeH! Wat jy op aarde bind, sal in die hemel 
gebind word, en wat jy ontbind op aarde, sal in die 
hemel ontbonde wees!" 
Aan jou is die SLEUTELS van die koninkryk gegee. Die 
sleutels wat jou losgemaak het, is nou in jou hande. 
Dit is die Koning se Sleutels! Dit is die Meester se 
Sleutel! Gaan, Kryger van Elohim, bevry die 
gevangenes. Wat die vyand vir boosheid bedoel het, 
draai Elohim ten goede. Daardie verslawing wat jy 
beveg het, daardie siekte waarmee jy geworstel het, 
die armoede en gebrek waarmee jy geworstel het, 
daardie depressie wat jou gevange gehou het, NOU sal 
jy dieselfde sleutels gebruik wat jou vrygemaak het om 
ander te bevry! Elohim sê: "Hulle is in jou hande!" 
Geliefde. Ek is Hy wat lewe en dood was; en kyk, Ek 
lewe vir ewig, Amein; en Ek het die Sleutels van die 
hel en van die dood. Ek het jou 'n Geskenk gegee. Ek 
het jou die Meestersleutel (Lopersleutel) van die 
Koninkryk gegee. Ek is die Sleutel en Ek hou die 
Sleutels van die Koninkryk vas. My Sleutels bind die 
vyand en bevry My mense. Selfs voordat die Koning se 
Sleutel in die slot draai, sal die kettings breek, hulle sal 
ontplof met Heerlikheid, van die Opstandingskrag wat 
vervat is in daardie sleutels! 
Dit is die Tyd van Guns, en Ek sal julle gebede verhoor 
en in hierdie Dag van Verlossing sal Ek jou help, 
Dierbare Een. Wie die Seun vrymaak, is waarlik vry. 
Met hierdie einste Deernis moet jy vir die gevangenes 
sê: 'Kom uit,' en vir diegene in duisternis: 'Toon 
julleself!” Want My Gees is op jou. Ek het jou gesalf 
om VRYHEID aan die gevangenes te verkondig, om die 
gebrokenes van hart te genees, om elke ketting te 
verbreek deur die Krag van My Mag! 
Julle sal die verdruktes bevry en die werke van die 
duisternis bind. Julle is die slangtrappers en die 
adderstampers en julle sal met vleuels opstaan soos 
Arende, want die Meester is met julle! Wat julle op die 
aarde bind, sal in die hemel gebind wees en wat jy 
ookal op aarde ontbind, sal in die hemel ontbonde 
wees. Jy is My Sleutelhouer! Jy is My Kettingbreker! Jy 
het die Sleutels tot die Ryk van die Hemel! Wat jy ook 
al verklaar dat dit onwettig is, wat jy ook al op aarde 
verbied, sal verbode en onwettig wees in die hemel. 
Moenie die vyand se leuens en truuks glo nie. Jy sal 
hom vasbind en jy sal jou gesag terugneem as My 
Koninklike Erfgenaam! 
Jy is van Elohim, My Kind, en het hulle oorwin, want 
Hy wat in jou is, is groter as hy wat in die wêreld is. O, 
dit is tyd om te VLIEG in die Vryheid wat vir jou 
gekoop is! Jy sal 'n einde maak aan die duiwel se greep 

op mense en jy sal hulle in My Vryheid inbring. Jy sal 
die ooreenkomste tot niet maak en die bande van die 
bose oplos. Om hierdie rede gee Ek nou aan jou 
opdrag, My Kryger. Jy sal heers en regeer oor die 
magte van die duisternis, want GROTER is Hy wat in 
jou is as Hy wat in die wêreld is. 
Die Seun van die mens was gebind sodat jy nou vry 
kan wees! Jy sal die gesag van die duiwel in jou lewe 
en in ander se lewens tot niet maak deur My Naam en 
My Woord. Gebruik julle Koninklike Sleutels, 
Geliefdes! Deur Genade sal jy gevangenes vrylaat. Bind 
die vyand en wees nie meer ’n gevangene van sy 
leuens nie. Selfs voordat jy roep, sal ek antwoord, en 
terwyl jy nog praat, sal ek hoor. Ek sê: WEES VRY! Die 
kettings sal val selfs voor die Sleutel in die slot is, die 
juk sal vernietig word weens die Salwing! Dit is die 
Aangename Jaar van die Meester! Dit is die Jaar van 
die Meester se Guns!" 
******************************************* 
 
Jesaja 9:6-7 "Want 'n Kind is vir ons gebore, 'n Seun is 
aan ons gegee; en die heerskappy is op Sy skouer, en 
Hy word genoem: Wonderbaar, Raadsman, Magtige El, 
Ewige Vader, Vredevors - [Psalm 122:7; JeshaJaH 63:16] 7 
tot vermeerdering van die Heerskappy en tot Vrede 
sonder einde, op die Troon van Dawid en oor Sy 
koninkryk, om haar te bevestig en haar te versterk 
deur Reg en deur Geregtigheid, van nou af tot in 
ewigheid. Die Ywer van JaHWeH van die skeppings-
leërmagte sal dit doen.” 
 
Jesaja 22:22 “En Ek sal die sleutel van die huis van 
Dawid op sy skouer lê; en hy sal oopmaak, en niemand 
sal sluit nie; en hy sal sluit, en niemand sal oopmaak 
nie. [Openbaring 3:7]” 

 
Matteus 16:19 “En Ek sal jou die sleutels van die 
Koninkryk van die Hemele gee; en wat jy ook op die 
Aarde mag bind, sal in die Hemele gebonde wees, en 
wat jy ook op die Aarde mag ontbind, sal in die 
Hemele ontbonde wees.” 
 
Psalm 107:14 “Hy het hulle uit Duisternis en die 
Doodskaduwee laat uitgaan en hulle bande verbreek.” 
 
2 Korintiërs 1:3-4 “Geseënd is die God en Vader van 
onse Here Jesus Christus, die Vader van ontferminge 
en die God van alle vertroosting, 4 wat ons troos in al 
ons verdrukking, sodat ons die wat in allerhande 
verdrukking is, kan troos deur die vertroosting 
waarmee ons self deur God getroos word.” 
 
Lukas 4:17-19 “En die Boekrol van die Profeet 
JeshaJaHûW is aan Hom oorhandig; en toe Hy die 
Boekrol oopmaak, kry Hy die plek waar geskrywe is: 

18 Die Gees van JaHWeH is op My, omdat HY My 
gesalf het om die blye boodskap te bring aan die 
neergedruktes. HY het My gestuur om te verbind die 
gebrokenes van hart, om in die gevangenis ‘n vrylating 
uit te roep en vir die geboeides opening van die 
gevangenis; 19 om uit te roep ‘n jaar van Vreugde van 
JaHWeH en ‘n dag van wraak van Onse Elohey; om al 
die treurendes te troos; [JeshaJaH 61:1, 2]” 
 
Jesaja 49:8-10 “SO sê JaHWeH: In die tyd van die 
welbehae het Ek U verhoor, en in die dag van 
Verlossing het Ek U gehelp; en Ek behoed U en gee U 
as 'n Verbond van die volk, om die Aarde weer op te 
rig, om verwoeste erfenisse te laat beërwe; 9 om te sê 
aan die gevangenes: Gaan uit! aan hulle wat in 
Duisternis is: Kom te voorskyn! By die paaie sal hulle 

wei, en op al die kaal heuwels sal hulle weiveld wees. 
10 Hulle sal geen honger en geen dors hê nie, en die 
woestyngloed en die son sal hulle nie steek nie; want 
hulle Ontfermer sal hulle lei en hulle saggies aanbring 
na die Fonteine van water.” 

 
1 Johannes 4:4 “Julle is uit Elohim, my kinders, en het 
hulle oorwin, omdat Sy wat in julle is, groter is as sy 
wat in die wêreld is.” 


